
 

 

 

 

 

Х У Л О С А И  

Палатаи ҳисоби Ҷумҳурии Тоҷикистон оид ба чорабинии аудиторӣ 

вобаста ба баҳодиҳӣ ба ҳисоботи солонаи маҷмӯии иҷрои буҷети маҳаллии 

шаҳри Нораки вилояти Хатлон дар давраи аз моҳи октябри соли 2023 то моҳи 

октябри соли 2025. 
 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонун “Дар бораи Палатаи ҳисоби Ҷумҳурии Тоҷикистон” 

ва моддаи 65 Қонун “Дар бораи молияи давлатии Ҷумҳурии Тоҷикистон” аз 

рӯйи таҳлили нишондиҳандаҳои иҷтимоию иқтисодии шаҳри Норак дар 

солҳои 2023 - 2025, чорабинии аудитории анҷомдодашуда дар Раёсати 

Вазорати молия ва Нозироти андози шаҳр вобаста ба ташаккул ва иҷрои 

буҷети маҳаллӣ ва аз натиҷаи чорабиниҳои аудиторӣ дар ташкилоту 

муассисаҳои буҷетии шаҳр дар давраи аз моҳи октябри соли 2023 то моҳи 

октябри соли 2025 омода гардидааст. 

2. Дар соли 2023 нишондиҳандаҳои асосии макроиқтисодии шаҳри Норак 

мусбӣ арзёбӣ гардида, дар ин давра маҷмӯи маҳсулоти минтақавии шаҳр аз 

рӯйи соҳаҳои муайян ба 2497,9 млн. сомонӣ баробар ва афзоиши реалии он 

19,4 фоизро ташкил намудааст. 

2.1. Тайи давраи зикршуда, афзоиши маҷмӯи маҳсулоти минтақавӣ дар 

ҳамаи соҳаҳо таъмин гардида, истеҳсоли маҳсулоти саноатӣ ба маблағи 1884,8 

млн. сомонӣ ё ба андозаи 15,6 фоиз, кишоварзӣ 167,4 млн. сомонӣ ё 7,8 фоиз, 

ҳаҷми умумии гардиши савдои чакана 243,0 млн. сомонӣ ё 27,0 фоиз ва 

хизматрасониҳои пулакӣ 135,3 млн. сомонӣ ва ё 3 баробар нисбат ба соли 2022 

афзуда, маблағгузорӣ ва иҷрои корҳои сохтмонӣ ба 67,4 млн. сомонӣ ё 94,5 

фоизи соли гузаштаро ташкил менамояд. 

2.2. Дар соли 2024 нишондиҳандаҳои асосии макроиқтисодии шаҳр аз 

рӯйи соҳаҳои муайян ба 2791,4 млн. сомонӣ баробар гардида, нисбат ба соли 

гузашта  ба қадри 293,5 ҳазор сомонӣ ё 11,7 фоиз афзоиш ёфтаааст. 

2.3. Тайи давраи зикршуда, афзоиши маҷмӯи маҳсулоти минтақавӣ дар 

умум аз рӯйи ҳамаи соҳаҳо таъмин гардида, истеҳсоли маҳсулоти саноатӣ ба 

маблағи 2004,2 млн. сомонӣ ё ба 8,4 фоиз, кишоварзӣ 213,7 млн. сомонӣ ё 15,9 

фоиз, ҳаҷми умумии гардиши савдои чакана 340,8 млн. сомонӣ ё 35,6 фоиз, 

хизматрасониҳои пулакӣ 146,8 млн. сомонӣ ё ба қадри 2,7 фоиз ва 

маблағгузории иҷрои корҳои сохтмонӣ 85,9 млн. сомонӣ ва ё 27,5 фоиз нисбат 

ба соли 2023 афзоиш ёфтааст. 

2.4. Дар 9 моҳи соли 2025 нишондиҳандаҳои асосии макроиқтисодии 

шаҳр ба 2592,8 млн. сомонӣ баробар гардида, нисбати ҳамин давраи соли 

гузашта 441,6 ҳазор сомонӣ ё 20,5 фоиз афзоиш ёфтааст. 

2.5. Дар ин давра афзоиши маҷмӯи маҳсулоти минтақавӣ дар умум аз рӯйи 

ҳамаи соҳаҳо таъмин гардида, истеҳсоли маҳсулоти саноатӣ ба маблағи 2000,9 

млн. сомонӣ ё ба 25,3 фоиз, кишоварзӣ 149,2 млн. сомонӣ ё 0,2 фоиз, ҳаҷми 

умумии гардиши мол 256,9 млн. сомонӣ ё 11,8 фоиз, хизматрасониҳои пулакӣ 

143,8 млн. сомонӣ ё ба қадри 11,9 фоиз нисбат ба ҳамин давраи соли 2024 

афзоиш ёфта, маблағгузорӣ ва иҷрои корҳои сохтмонӣ ба 42,0 млн. сомонӣ ва 

ё 89,0 фоизи ҳамин давраи соли гузаштаро ташкил менамояд. 

3. Бо мақсади таъмини иҷрои Стратегияи миллии рушди Ҷумҳурии 

Тоҷикистон барои давраи то соли 2030 ҷиҳати баланд бардоштани самаранокӣ, 

қобилияти рақобати иқтидорҳо ва идома додани ислоҳоти соҳаҳои иқтисодӣ, 

Барномаи рушди иҷтимоию иқтисодии шаҳри Норак барои солҳои 2021-2025 

таҳия гардида, бо қарори Маҷлиси вакилони халқи шаҳр аз 28 декабри соли 

2020, №40 тасдиқ карда шудааст. 

3.1. Барои татбиқи самтҳои афзалиятноки Барнома то соли 2025 ҳамагӣ 

183 лоиҳа ба маблағи 453,6 млн. сомонӣ пешбинӣ гардидааст. 

3.2. Дар давоми солҳои 2021-2024 ва нуҳ моҳи соли 2025 дар доираи 

Барнома аз ҳисоби ҳамаи сарчашмаҳои маблағузорӣ 207,3 млн. сомонӣ равона 

гардида, ба 45,7 фоизи маблағҳои нақшавӣ баробар мебошад. Аз ҷумла 

маблағгузории лоиҳаҳо дар муқоиса ба маблағҳои нақшавӣ аз ҳисоби 

маблағҳои буҷетӣ 51,8 млн. сомонӣ ё 99,9 фоиз, бахши хусусӣ 79,0 млн. 

сомонӣ ё 126,0 фоиз ва шарикони рушд 76,4 млн. сомонӣ ё 22,5 фоиз таъмин 

шудааст. 

4. Мақсади асосии давлат дар соҳаи энергетика, таъмини сифатноки 

эҳтиёҷоти рӯзафзуни аҳолии ҷумҳурӣ бо неруи барқ, фароҳам овардани 

шароити зарурӣ барои истифодабарандагони энергетика ва расидан ба 

истиқлолияти энергетикӣ мебошад. 

4.1. Дар соли 2024 нисбат ба соли 2023 барқи қабул гардида 4426,8 ҳазор 

кВТ/соат зиёд гардида, афзоиши барқи фоиданок 7572,3 ҳазор кВТ/соатро 

ташкил намуда, дар натиҷа, талафоти он 3,4 фоиз ва ё 3175,9 ҳазор кВТ/соат 

коҳиш ёфтааст. Ҳамзамон дар ин давра маблағи қарздорӣ аз истифодаи қувваи 

барқ дар маҷмуъ 5151,9 ҳазор сомонӣ ҷамъворӣ гардида, иҷрои барзиёди 

ҷамоварии малағҳои истифодагардидаро таъмин намудааст. 

5. Мувофиқи ҳисоботҳо дар бораи иҷрои буҷети маҳаллии шаҳри Норак 

нақшаи қисми даромади умумии буҷети шаҳр дар давраи солҳои 2023 – 2024 

ва нуҳ моҳи соли 2025, мутаносибан ба маблағи 77994,8 ҳазор сомонӣ ё 103,5 

фоиз, 106495,0 ҳазор сомонӣ ё 123,0 фоиз ва 77296,4 ҳазор сомонӣ ё 100,0 фоиз 

иҷро гардидааст, ки нисбат ба нақшаи аниқшуда дар соли 2023 ба маблағи 

2611,8 ҳазор сомонӣ, соли 2024 ба маблағи 19922,9 ҳазор сомонӣ зиёд ва дар 

нуҳ моҳи соли 2025 ба маблағи 4,0 ҳазор сомонӣ кам мебошад. 

5.1. Дар таркиби ҳаҷми умумии қисми даромадҳои буҷет дар солҳои 

2023–2024 ва нуҳ моҳи соли 2025 ҳиссаи воридоти маблағҳо аз ҳисоби 

сарчашмаҳои дохилӣ, мутаносибан 74491,9 ҳазор сомонӣ ё 95,5 фоиз, 99255,2 

ҳазор сомонӣ ё 93,2 фоиз ва 76694,3 ҳазор сомонӣ ё 99,2 фоизро ташкил 

намуда, нақшаи воридоти андозию ғайриандозӣ дар соли 2023 ба қадри 103,6 

фоиз, дар соли 2024 ба қадри 125,1 фоиз ва дар нуҳ моҳи соли 2025 ба андозаи 

100,0 фоиз таъмин гардидааст, ки аз ин ҳисоб ба буҷети маҳаллӣ дар соли 2023 

маблағи 2611,7 ҳазор сомонӣ ва дар соли 2024 маблағи 19920,4 ҳазор сомонӣ 

зиёд ворид гардидааст. 

6. Буҷети шаҳри Норак барои соли 2023 аз рӯйи даромад ва хароҷот ба 

маблағи 68135,2 ҳазор сомонӣ тасдиқ шудааст. Фонди захиравии Раиси шаҳр 

339,6 ҳазор сомонӣ муқаррар гардида, мавриди таҳия ва қабули буҷетҳои 

маҳаллӣ пули нақди гардони хазинавӣ 4460,0 ҳазор сомонӣ тасдиқ гардидааст. 

Бақияи маблағҳои буҷетии дар аввали сол буда 4,5 ҳазор сомониро ташкил 

намудааст. 

6.1. Дар ин давра 4,5 ҳазор сомонӣ бақияи маблағҳои озоди буҷетҳои 

маҳаллӣ бо мақсади маблағгузории хароҷотҳо ҷалб гардида, тариқи ҳисоби 

байниҳамдигарӣ аз буҷети сатҳи дигар 3298,3 ҳазор сомонӣ ба буҷети шаҳр 

ворид гардидааст. 

6.2. Тибқи қарорҳои Маҷлиси Вакилони халқи шаҳр 3945,0 ҳазор сомонӣ 

маблағҳои иловагӣ барои гузаронидани чорабиниҳои сатҳи шаҳрӣ ва 

пӯшонидани хароҷотҳои мухталифи соҳаҳои буҷетӣ равона гардида, қисми 

хароҷоти буҷети шаҳр ба ҳамин маблағ зиёд карда шудааст. 

6.3. Ҳамин тариқ, нақшаи қисми даромади буҷети шаҳри Норак барои 

соли 2023 бо назардошти тағйиру иловаҳои воридгардида маблағи 75383,0 

ҳазор сомониро ташкил намуда, тағйиротҳои воридкардашуда маблағи 7247,8 

ҳазор сомонӣ ё 10,6 фоизи нақшаи тасдиқшудаи буҷетро ташкил намудааст. 

6.4. Тибқи ҳисоботи солонаи Раёсати Вазорати молия дар шаҳри Норак, 

иҷрои қисми даромади умумии буҷети шаҳр дар соли 2023 маблағи 77994,8 

ҳазор сомониро ташкил намуда, ба буҷет нисбати нақшаи тасдиқшуда 9859,6 

ҳазор сомонӣ ё 14,5 фоиз ва нисбати нақшаи аниқшуда 2611,8 ҳазор сомонӣ ё 

3,5 фоиз маблағҳо зиёд ворид гардидааст. 

6.5. Дар соли 2023 нақшаи андоз аз даромади шахсони ҳуқуқӣ ба маблағи 

585,7 ҳазор сомонӣ (95,8%) ва андоз аз воситаҳои нақлиёт 570,8 ҳазор сомонӣ 

(80,0%) кам иҷро гардидааст, ки аз иҷрои нопурраи ин намудани андозҳо, дар 

маҷмуъ ба буҷети маҳаллӣ маблағи 1156,5 ҳазор сомонӣ ворид нагардидааст. 

6.6. Инчунин гарчанде, ки нақшаи низомҳои махсуси андозбандӣ дар 

маҷмуъ ба андозаи 101,1 фоиз иҷро гардида бошад ҳам, дар дохил нақшаи 

патент ва шаҳодатнома 86,8 фоиз фоиз таъмин гардидааст, ки нисбати нақшаи 

пешбинишуда ба маблағи 270,1 ҳазор сомонӣ кам мебошад. 

7. Қисми хароҷоти буҷети маҳаллии шаҳр дар соли 2023 бо назардошти 

тағйиру иловаҳо ба маблағи умумии 75383,0 ҳазор сомонӣ тасдиқ карда шуда, 

иҷрои он 76846,8 ҳазор сомониро ташкил намудааст, ки нисбати нақшаи 

аниқшуда ба маблағи 1463,7 ҳазор сомонӣ ё 1,9 фоиз зиёд мебошад. 

7.1. Дар таркиби хароҷотҳои умумии буҷети шаҳр 75367,9 ҳазор сомонӣ 

ё 98,1 фоизро хароҷотҳои ҷорӣ, 1331,1 ҳазор сомонӣ ё 1,7 фоизро маблағҳои 

равонашуда ба Фонди стабилизатсионӣ оид ба рушди иқтисодиёт ва 147,7 

ҳазор сомонӣ ё 0,2 фоизро маблағҳои ирсолгардида ба суратҳисоби махсуси 

захираҳои иловагии молиявӣ барои сохтмони иншооти муҳими давлатӣ 

ташкил додааст. 

7.2. Мувофиқи буҷети тасдиқгардида маблағгузории бахшҳои иҷтимоӣ  

60487,1 ҳазор сомонӣ ё 88,8 фоизи хароҷоти ҷории тасдиқшудаи буҷети 

шаҳрро ташкил намуда, дар рафти иҷрои буҷет нақшаи хароҷотҳо ба маблағи 

4695,6 ҳазор сомонӣ ё ба андозаи 6,9 фоиз зиёд карда шудааст. Иҷрои хароҷоти 

соҳаҳои мазкур 65168,0 ҳазор сомонӣ ё 86,5 фоизи хароҷотҳои ҷории буҷетро 

ташкил намуда, нисбати нақшаи тасдиқшуда 4681,0 ҳазор сомонӣ ё 7,7 фоиз 

зиёд ва нисбати нақшаи аниқшуда 15,1 ҳазор  сомонӣ ё 0,1 фоиз кам 

маблағгузорӣ гардидааст. 

7.3. Омӯзиш ва таҳлили хароҷотҳо аз рӯйи гуруҳбандиҳои иқтисодии 

буҷетӣ муайян намуд, ки дар таркиби хароҷотҳои ҷории буҷети шаҳр ҳиссаи 

асосии маблағгузориҳоро музди меҳнат ва пардохтҳо ба эҳтиёҷоти иҷтимоӣ 

ташкил намуда, ба ин мақсад 57006,7 ҳазор сомонӣ ё 75,6 фоизи хароҷотҳои 

ҷории буҷет равона карда шудааст. 

7.4. Маблағгузории моддаҳои ҳимояшавандаи буҷетӣ, аз ҷумла музди 

меҳнат 45558,3 ҳазор сомонӣ ё 100,0 фоиз ва пардохтҳо ба эҳтиёҷоти иҷтимоӣ 

11110,0 ҳазор сомонӣ ё 100,0 фоиз нисбати нақшаи аниқшуда таъмин 

гардидааст. 

8. Буҷети шаҳр барои соли 2024 аз рӯйи даромад ва хароҷот ба маблағи 

79334,8 ҳазор сомонӣ тасдиқ карда шудааст. Фонди захиравии Раиси шаҳр ба 

маблағи 396,7 ҳазор сомонӣ ва маблағи нақди гардони хазинавӣ ба ҳолати 1 

январи соли 2024 ба маблағи 5171,0 ҳазор сомонӣ тасдиқ гардидааст. 

8.1. Мувофиқи фармоишҳои Вазорати молияи Ҷумҳурии Тоҷикистон бо 

роҳи ҳисоббаробаркунӣ аз буҷети сатҳи дигар 6193,1 ҳазор сомонӣ ба буҷети 

шаҳр ворид шудааст. 

8.2. Мувофиқи ҳисоботҳо иҷрои нақшаи қисми даромади буҷети шаҳр дар 

соли 2024 маблағи 106495,0 ҳазор сомониро ташкил дода, нисбати нақшаи 

тасдиқшуда 27160,2 ҳазор сомонӣ ё 34,2 фоиз ва нисбати нақшаи аниқшуда 

19923,0 ҳазор сомонӣ ё 23,0 фоиз барзиёд иҷро гардидааст. 

8.3. Иҷрои нақшаи даромадҳои ҷории буҷети шаҳр дар соли 2024 маблағи 

99255,2 ҳазор сомониро ташкил дода, нисбати нақшаи тасдиқшуда 19920,4 

ҳазор сомонӣ ё 25,1 фоиз барзиёд иҷро гардидааст. 

9. Иҷрои нақшаи қисми хароҷоти буҷети шаҳр дар соли 2024 маблағи 

105992,3 ҳазор сомониро ташкил дода, нисбати нақшаи тасдиқгардида 26657,5 

ҳазор сомонӣ ё 33,6 фоиз ва нисбати нақшаи аниқшуда 5798,6 ҳазор сомонӣ ё 

5,8 фоиз зиёд таъмин гардидааст. 

9.1. Иҷрои хароҷоти ҷории буҷети шаҳр дар соли 2024 маблағи 100146,6 

ҳазор сомониро ташкил дода, нисбати нақшаҳои тасдиқгардида 20811,8 ҳазор 

сомонӣ ё 26,2 фоиз зиёд ва аниқшуда 47,0 ҳазор сомонӣ ё 0,1 фоиз кам 

маблағгузорӣ карда шудааст. 

9.2. Инчунин, тибқи Қонун “Дар бораи Буҷети давлатии Ҷумҳурии 

Тоҷикистон барои соли 2024” аз ҳисоби иҷрои барзиёди қисми даромади буҷет 

4832,7 ҳазор сомонӣ ба “Фонди стабилизатсионӣ оид ба рушди иқтисод” ва 

713,0 ҳазор сомонӣ ба суратҳисоби махсуси захираҳои иловагии молиявӣ 

барои маблағгузории сохтмони иншооти муҳими давлатӣ пардохт карда 

шудааст. 

9.3. Буҷети шаҳр дар соли 2024 бо барзиёдии даромад нисбати хароҷот ба 

маблағи 502,7 ҳазор сомонӣ иҷро гардидааст. Бақияи маблағҳо дар 

суратҳисоби хазинадорӣ ба ҳолати 1 январи соли 2025 маблағи 602,0 ҳазор 

сомониро ташкил додааст. 

9.4. Дар ҳаҷми умумии хароҷотҳои буҷети шаҳр ҳиссаи хароҷотҳои 

соҳаҳои иҷтимоӣ (маориф, тандурустӣ, ҳифзи иҷтимоии аҳолӣ, фарҳанг ва 

варзиш) 83,4 фоизро ташкил медиҳад. 

9.5. Маблағгузории моддаҳои ҳимояшавандаи буҷетӣ аз ҷумла, музди 

меҳнат, ҷубронпулиҳо, кӯмакпулиҳо оид ба кӯмаки иҷтимоӣ, идрорпулиҳо 

100,0 фоиз ва маблағҷудокуниҳо ба эҳтиёҷоти иҷтимоӣ 99,9 фоиз таъмин 

гардидааст. 

10. Тибқи маълумотҳои Раёсати молия дар соли хониши 2023 – 2024 дар 

Шаҳр 30 адад муассисаҳои таҳсилоти миёнаи умумӣ ва асосӣ, 1 адад 

гимназияи давлатӣ, 1 адад литсей бо 692 синф фаъолият намуда, дар онҳо 

16434 нафар хонандагон (аз ҷумла, дар синфҳои 1-4 бо шумораи 6891 нафар, 

5-9 - 7715 нафар ва 10-11 - 1828 нафар) таҳсил намудаанд. Мувофиқи нақша, 

миқдори ставкаҳои омӯзгорон дар соли таҳсили 2023-2024, 1002,3 ставка 

пешбинӣ гардида, иҷрои он пурра таъмин гардидааст. 

10.1. Дар ин давра музди меҳнати миёнаи омӯзгорони муассисаҳои 

таҳсилоти умумии шаҳр 1201,81 сомонӣ пешбинӣ гардида, иҷрои он  1204,34 

сомониро ташкил намудааст. Инчунин, соли хониши 2023-2024 дар шаҳр 5 

муассисаи томактабӣ бо 25 гурӯҳ фаъолият намудааст, ки дар онҳо 748 кӯдак 

ба нигоҳубин фаро гирифта шудааст. 

10.2. Дар соли 2024 миқдори воҳидҳои кории кӯдакистонҳо 154,5 

ставкаро бо фонди музди меҳнати солонаи 2301,7 ҳазор сомонӣ ва музди 

меҳнати миёна ба маблағи 980,2 сомонӣ пешбинӣ гардида, иҷрои он ба қадри 

1006,3 сомонӣ таъмин гардидааст. 

11. Мувофиқи маълумотҳои пешниҳодгардида дар соли 2023 аз буҷети 

шаҳр 7 муассисаи соҳаи тандурустӣ, маблағгузорӣ карда шудааст. Дар бахши 

мазкур соли 2024 ба миқдори 902,5 воҳиди корӣ, аз ҷумла табибон 174,75 

воҳиди корӣ, кормандони миёнаи тиб 414,5 воҳиди корӣ, кормандони хурди 

тиб 187,75 воҳиди корӣ ва ғайраҳо 125,5 воҳиди корӣ пешбинӣ гардидааст. Дар 

асл ҳамагӣ 839,7 воҳиди корӣ ё 93,0 фоиз бо кормандон таъмин буда, ҷойҳои 

кории холӣ 62,75 воҳиди корӣ ё 7,0 фоизро ташкил намудааст аз ҷумла, 

табибон 40,3 воҳиди корӣ, кормандони миёнаи тиб 16,5 воҳиди корӣ ва 

кормандони хурди тиб 5,9 воҳиди корӣ бо мутахассисони соҳа таъмин нестанд. 

11.1. Дар солҳои 2023 - 2024 фонди музди меҳнати миёнаи кормандони 

соҳа мутаносибан 1203,68 сомонӣ ва 1423,02 сомонӣ ба нақша гирифта шуда, 

иҷрои он дар соли 2023 маблағи 1287,56 сомонӣ ва соли 2024 маблағи 1826,54 

сомониро ташкил намудааст. Дар асоси маълумотҳои пешниҳодшуда соли 

2023 дар муассисаҳои бистарикунонии шаҳр шумораи катҳо 221 ададро 

ташкил дода, нақшаи солона ба 70,7 ҳазор кат/рӯз баробар мебошад ва иҷрои 

он дар соли 2023 миқдори 21,5 ҳазор кат/рӯз ё 30,5 фоиз ва дар соли 2024 

миқдори 20,8 ҳазор кат/рӯз ё 29,4 фоизро ташкил додааст. Дар нуҳ моҳи соли 

2025 аз рӯйи нақша 53,0 ҳазор кат/рӯз пешбинӣ гардида, иҷрои он 21,2 ҳазор 

кат/рӯз ё 40,0 фоизро ташкил додааст. 

12. Буҷети маҳаллии шаҳри Норак барои соли 2025 аз рӯйи даромад ва 

хароҷот ба маблағи 108416,6 ҳазор сомонӣ тасдиқ карда шудааст. Фонди 

захиравии Раиси шаҳр 563,7 ҳазор сомонӣ муқаррар гардида, мавриди таҳия 

ва қабули буҷет пули нақди гардони хазинавии буҷети маҳаллӣ 7453,4 ҳазор 

сомонӣ тасдиқ гардидааст. 

12.1. Буҷети шаҳр барои нуҳ моҳи соли 2025 аз рӯйи даромад ва хароҷот 

ба маблағи 80228,3 ҳазор сомонӣ тасдиқ карда шудааст. 

12.2. Ҳамчунин, нақшаи қисми хароҷоти буҷет бо роҳи ҷойивазкунӣ  ва 

аз ҳисоби ҷудо гардидани бақияи озод ва равона намудани маблағҳои иловагии 

буҷет дар нуҳ моҳи соли ҷорӣ ба маблағи 2837,5 ҳазор сомонӣ зиёд карда 

шудааст. 

12.3. Дар ин давра бо қарорҳои Маҷлиси вакилони халқ бо мақсади 

таъмини сифатноки қисми даромади буҷети маҳаллӣ дар доираи буҷети 

тасдиқшуда тағйиру иловаҳо ворид карда шуда, нақшаи намудҳои андозҳо ба 

маблағи 3530,0 ҳазор сомонӣ кам карда шуда, ба ҳамин маблағ нақшаи 

семоҳаи чорум  зиёд карда шудааст. 

12.4. Дар нуҳ моҳи соли 2025 мувофиқи қарорҳои Раиси шаҳр 602,1 ҳазор 

сомонӣ маблағҳои озоди буҷетӣ ва маблағи 57,3 ҳазор сомонӣ маблағҳои 

иловагии буҷет бо мақсади маблағгузории соҳаҳои буҷетӣ равона гардидааст. 

12.5. Иҷрои қисми даромади буҷети шаҳр дар нуҳ моҳи соли 2025 маблағи 

77296,4 ҳазор сомонӣ ё 100,0 фоизро ташкил дода, нисбати нақшаи 

тасдиқшуда 2931,9 ҳазор сомонӣ ё 3,6 фоиз ва нисбати нақшаи аниқшуда 4,0 

ҳазор сомонӣ ё 0,1 фоиз кам мебошад. 

12.6. Дар таркиби иҷрои даромадҳои умумии буҷети шаҳр, ҳиссаи 

воридоти андозҳо ва пардохтҳои ғайриандозӣ 76691,3 ҳазор сомонӣ ё 99,2 

фоиз ва маблағҳои бақияи озоди буҷетӣ 602,0 ҳазор сомонӣ ё 0,8 фоизро 

ташкил намудааст. 

12.7. Иҷрои даромадҳои ҷории буҷети шаҳр нисбат ба нақшаи аниқшуда 

100,0 фоизро ташкил намуда, ба буҷет аз ҳисоби сарчашмаҳои дохилии 

даромад 4,0 ҳазор сомонӣ кам ворид гардидааст. 

12.8. Таҳлилҳо нишон медиҳанд, ки дар натиҷаи иҷрои нопурраи нақшаи 

андоз аз арзиши иловашуда 12790,3 ҳазор сомонӣ ва воридоти ғайриандозӣ 

92,3 ҳазор сомонӣ, дар маҷмуъ ба буҷети шаҳри Норак аз ҳисоби ин намуди 

андозҳо 12882,6 ҳазор сомонӣ маблағҳо кам ворид гардидааст. 

13. Нақшаи қисми хароҷоти буҷети шаҳр дар нуҳ моҳи соли 2025 бо 

назардошти тағйиру иловаҳо 77390,8 ҳазор сомониро ташкил дода, иҷрои он 

77006,6 ҳазор сомонӣ ё ин ки 99,5 фоиз таъмин гардидааст. 

13.1. Дар ҳаҷми умумии хароҷоти буҷет ҳиссаи хароҷотҳои ҷорӣ 75870,1 

ҳазор сомонӣ ё 98,5 фоиз, маблағҳои равонашуда ба Фонди стаблизатсионӣ 

оид ба рушди иқтисодиёт 988,6 ҳазор сомонӣ ё 1,3 фоиз ва ба суратҳисоби 

махсуси захираҳои иловагии молиявӣ барои маблағгузории сохтмони 

иншооти муҳими давлатӣ 148,0 ҳазор сомонӣ ё 0,2 фоизро ташкил менамояд. 

13.2. Иҷрои нақшаи қисми хароҷоти ҷории буҷети шаҳр дар нуҳ моҳи 

соли 2025 дар сатҳи 98,0 фоиз таъмин гардида, ба соҳаҳои буҷетии шаҳр 

75870,1 ҳазор сомонӣ равона шудааст, ки нисбати нақшаи тасдиқгардида 

4358,2 ҳазор сомонӣ ё 5,4 фоиз ва нисбати нақшаи аниқшуда 1520,7 ҳазор 

сомонӣ ё 2,0 фоиз кам иҷро гардидааст. 

13.3. Дар ҳаҷми умумии хароҷотҳои ҷории буҷети шаҳр ҳиссаи 

хароҷотҳои соҳаи иҷтимоӣ 91,7 фоиз ва дигар соҳаҳо 8,3 фоизро ташкил 

менамояд. Маблағгузории моддаҳои ҳимояшавандаи буҷетӣ аз ҷумла, музди 

меҳнат ва ҳиссаҷудокунии кордиҳандагон 98,3 фоиз нисбати нақшаи 

аниқшуда иҷро гардидааст. 

14. Аз тарафи масъулини МИҲД дар солҳои 2023-2025 мавриди таҳия ва 

қабули буҷетҳо талаботи Дастурамали Вазорати молияи Ҷумҳурии 

Тоҷикистон аз 20 октябри соли 2005, №110 дар бораи “Пешбурди баҳисобгирӣ 

ва ҳисоботи хазинадорӣ оид ба иҷрои буҷети давлатии Ҷумҳурии Тоҷикистон” 

риоя нагардида, пули нақди гардони хазинавии буҷет ба ҳолати 1 январи соли 

оянда нисбатан кам, муайян гардидааст. 

14.1. Тибқи талаботи Дастурамали болозикр ҳангоми муқаррар намудани 

меъёри пули нақди хазина бояд талаботи моҳонаи буҷет ба музди меҳнат, 

нафақа, кӯмакпулиҳо ва идрорпулиҳо, хароҷотҳои сафари хизматӣ ба инобат 

гирифта шаванд. 

14.2. Бояд қайд намуд, ки дар солҳои 2023 -2025, танҳо талаботи фонди 

музди меҳнати моҳонаи ташкилоту муассисаҳои буҷетии шаҳр мувофиқан 

маблағи 4666,5 ҳазор сомонӣ, 5549,9 ҳазор сомонӣ ва 7905,6 ҳазор сомониро 

ташкил менамояд. 

15. Мувофиқи таҳлилҳо, сарфи назар аз ҳамасола барзиёд иҷро гардидани 

қисми даромади буҷети шаҳр, аз тарафи Нозироти андози шаҳр воридоти 

бақияпулиҳои андоз бо пуррагӣ таъмин карда нашудааст. 

15.1. Бақияпулиҳои андоз ба истиснои андози иҷтимоӣ ба санаи 1 январи 

соли 2023 маблағи 1184,9 ҳазор сомонӣ ва ба ҳолати 1 январи соли 2024 

маблағи 1125,8 ҳазор сомонӣ ё 59,1 ҳазор сомонӣ нисбат ба аввали соли қаблӣ 

коҳиш ёфтааст. Ба ҳолати 1 январи соли 2025 бошад, бақияпулиҳои андоз 

маблағи 1272,4 ҳазор сомонӣ ё 146,6 ҳазор сомонӣ нисбат ба аввали соли қаблӣ 

зиёд гардидааст. Инчунин, ба ҳолати 1 октябри соли 2025 бақияпулиҳои андоз 

ба истиснои андози иҷтимоӣ маблағи 6136,7 ҳазор сомониро ташкил дода, 

нисбат ба аввали сол ба қадри 4864,3 ҳазор сомонӣ афзоиш ёфтааст. 

15.2. Иҷрои даромади воқеии буҷети шаҳр дар соли 2023 маблағи 74491,9 

ҳазор сомонӣ, соли 2024 – 99255,2 ҳазор сомонӣ ва дар нуҳ моҳи соли ҷорӣ 

76694,3 ҳазор сомониро ташкил намуда, нисбат ба нақшаи аниқшудаи 

даромадҳои ҷории буҷет дар соли 2023 – 2611,7 ҳазор сомонӣ ва соли 2024 – 

19920,4 ҳазор сомонӣ зиёд ворид гардидааст. 

16. Манбаи асосии воридоти маблағҳои ғайрибуҷетӣ (махсус) асосан дар 

муассисаҳои соҳаи тандурустии шаҳр аз ҳисоби хизматрасонии пулакии 

тиббӣ, дар соҳаи маориф аз пардохти ҳисоби аъзоҳаққиҳои волидайн ва дигар 

хизматрасониҳо сарчашма ёфтааст. 

16.1. Тибқи ҳисоботҳои солона дар бораи иҷрои маблағҳои махсус 

нақшаи даромади маблағҳои махсуси ташкилоту муассисаҳои аз буҷети 

маҳаллӣ маблағгузоришаванда дар соли 2023 маблағи 19226,2 ҳазор сомонӣ 

пешбинӣ шуда, иҷрои он 7198,8 ҳазор сомонӣ ё 37,4 фоиз таъмин гардидааст. 

16.2. Дар соли 2024 нақшаи даромади маблағҳои махсус 19226,2 ҳазор 

сомониро ташкил намуда, иҷрои он 7198,8 ҳазор сомонӣ ё 37,4 фоиз ва дар нуҳ 

моҳи соли 2025 нақшаи даромад 21039,1 ҳазор сомонӣ буда, иҷрои он 7967,6 

ҳазор сомонӣ ё ба андозаи 37,9 фоиз таъмин карда шудааст. 

17. Ҳисоботи молиявии маҷмӯии солона ва фосилавиро 

тақсимкунандагони асосии (тақсимкунандагон) маблағҳои буҷетӣ, раёсат ва 

шуъбаҳои хазинадории сарраёсатҳо ва раёсатҳои Вазорати молия дар вилоятҳо 

ва шаҳру ноҳияҳо дар асоси ҳисоботи молиявии солона ва фосилавии 

ташкилотҳои буҷетии дар тобеъияти онҳо қарордошта ва 

маблағгузоришаванда, мутобиқи шаклҳои дар “Дастурамал оид ба тартиби 

таҳия намудани ҳисоботҳои молиявии маҷмӯӣ дар ташкилотҳои буҷетӣ ва 

хазинадорӣ”, ки бо фармоиши Вазири молия аз 09.04 соли 2015, № 204 тасдиқ 

шудааст, таҳия менамоянд. 

18. Шуъбаи хазинадорӣ ба 54 ташкилоту муассисаҳои аз ҳисоби буҷети 

маҳаллӣ маблағгузоришаванда ва 8 ташкилоту муассисаҳои аз буҷети 

ҷумҳуриявӣ маблағгузоришаванда хизмат расонида, аз ин шумора амалиётҳои 

гардиши маблағҳои махсуси 19 ташкилоту муассисаҳои аз буҷети маҳаллӣ ва 

8 ташкилоту муассисаҳои аз буҷети ҷумҳуриявӣ маблағгузоришавандро дар 

суратҳисобҳои махсус роҳандозӣ менамояд. 

19. Ҳамин тариқ, бо мақсади таъмини назорати истифодаи мақсаднок ва 

самараноки маблағҳои буҷетӣ ва муайян намудани ҳолати нигоҳдорӣ, 

истифодабарӣ, фурӯш, ба иҷора додан ва аз эътибор соқит намудани амволи 

давлатӣ, инчунин ба пуррагӣ даромад намудани молу маводҳои арзишдор, 

барӯйхатгирӣ ва дуруст бақайдгирии онҳо дар ҳуҷҷатҳои баҳисобгирии 

муҳосибӣ аз ҷониби гирандагони маблағҳои буҷетӣ, дар ташкилоту 

муассисаҳои буҷетии шаҳр аудити мутобиқат ва молиявӣ гузаронида шуд, ки 

дар натиҷаи он ба маблағи умумии 1134,4 ҳазор сомонӣ вайронкунии қоидаҳои 

молиявӣ муайян гардид. 

19.1. Ҳамчунин, дар рафти гузаронидани чорабиниҳои аудиторӣ сметаи 

хароҷотии муассисаҳои таълимӣ ба маблағи 23,2 ҳазор сомонӣ кам карда 

шуда, ба маблағи 29,6 ҳазор сомонӣ қарзҳои кредитории муҳлати даъвояшон 

гузашта дар ҳисоботҳои муҳосибӣ ба танзим дароварда шуд. 

20. Ба истиснои таъсири камбудию норасоиҳои пешбинишудаи хулосаи 

мазкур, ҳисоботи буҷетӣ, ҳисоботҳои молиявии маҷмӯӣ, ҳисоботҳои молиявӣ 

ва дигар ҳисоботҳо барои солҳои молиявии 2023- 2024 ва нуҳ моҳи соли 2025 

шартан мусбӣ арзёбӣ карда шуд. Инчунин фаъолият, амалиёт ва маълумотҳои 

молиявӣ вобаста ба тамоми масъалаҳои муҳим, ки дар ҳисоботи молиявӣ 

инъикос карда шудаанд, ба истиснои ҳолатҳои дар боло зикршуда ба меъёру 

талаботи муқарраршуда мутобиқат доранд. 

Сараудитор      Ҳасанзода А.С. 


